
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે


'જખમ લાગશે! ઉર ફાટશે!

'જિગરથી અરે! રક્ત ચાલશે!

'સમય તે સહુ ત્યાગશે ત્હને!

'પ્રિયે સખે! દીધું એ જ મેં ત્હને!



'શકીશ ના કદી તું હવે હસી!

'રુદન એ તણો ચેપ લાગશે!

'મધુર હાસ્ય તો એ ઉડી જશે!

'પ્રિય સખિ દીધું એ જ મેં ત્હને!'



'પ્રણયીનાં કર્યાં ખૂન મેં અરે!

'હૃદય તેથી આ શું વિરામશે?

'ભટકીને હવે દેહ છોડવી!

'પ્રભુ! પ્રભુ! દીધું એ જ મેં મને?



'ન કરવું ઘટે એ જ મેં કર્યું !

'અરર! શું હરિ! એ જ છે થવુ?

'હૃદયયન્ત્રની કૂંચી ના મળે,

'વિધિ કને રહી! શું કરૂં અરે!



'હૃદયના સખે! પ્રાણના પિયુ!

'દિલની બેન ઓ દેવી! રે સખિ!

'નહિ કહી શકું કાંઇ હું ત્હને!

'નહિ કહી શકું કાંઇ હું ત્હને!



'મરી ત્યજી જવું એ જ માર્ગ છે!

'ત્યજી જવું અરે! રે! ત્યજી જવુ!

'નવ બને અરે! એ ત્યજી જવુ!

'હદય ઘા કરી એ કેમ શકે?



'વિધિ વિના અરે! હસ્ત કોઇનો

'પ્રણયીને કદી તોડી ના શકે!

'નવ મરી શકું! જીવી ના શકું!

'ખૂન કરી શકું માત્ર પાપી હું!'



શબ્દો, આંસુડાંથી આ, હૈયું યુવાનનું ગળ્યું;

ઘસડાયું ભૂલી ભાન, કાબૂ લેશ રહ્યો નહી!




કલાપીનો કેકારવ/૧૬૪

